   
   
ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ՈՒ ԼՐԱՑՈՒՄ ԿԱՏԱՐԵԼՈՒ  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ  ԵՎ  ԴԻՏՈՂՈՒԹՅՈՒՆՆԵՐԻ

	1.  ՀՀ արդարադատության նախարարություն
	12-02-2025

	
	/27.1/5517-2025

	Ի կատարումն փոխվարչապետի՝ 2025 թվականի փետրվարի 5-ի թիվ /02.11/3740-2025 հանձնարարականի՝ կից ներկայացնում ենք «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության կարծիքը:

    «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
    1. Նախագծի 2-րդ կետով նախատեսվում է թույլատրել Հայաստանի Հանրապետության քաղաքաշինության կոմիտեին ՀՀ Տավուշի մարզի Կիրանց համայնքում բնակավայրի կենտրոնական մասի վերակառուցման և նոր կառուցվող թաղամասի գոտևորման/մաստեր պլանի էսքիզային առաջարկներով նախագծի ծառայություններ ձեռք բերել մեկ անձից գնման ձևով` «Թի Էֆ Արքիթեքթս» սահմանափակ պատասխանատվությամբ ընկերությունից։
    Այս առումով հարկ ենք համարում անդրադառնալ «Գնումների մասին» օրենքի 23-րդ հոդվածին, որի 1-ին մասում թվարկված են մեկ անձից գնում կատարելու պայմանները: Նախագծի բովանդակությունից պարզ չէ, թե մեկ անձից գնում կատարելու համար «Գնումների մասին» օրենքի 23-րդ հոդվածի որ պայմանն է հիմք հանդիսանալու:
    Մինչդեռ, Նախագծի նախաբանում որպես լիազորող նորմ հղում է կատարված Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետով հաստատված՝ գնումների գործընթացի կազմակերպման կարգի 3-րդ կետին, որի համաձայն՝ յուրաքանչյուր առանձին դեպքում, հիմնավորելով գնման գործընթացի առանձնահատկությունը, պատվիրատուն կարող է դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը՝ գնումն իրականացնել առանց սույն կարգով սահմանված պայմաններից մեկի կամ մի քանիսի պահպանման՝ կիրառելով կամ չկիրառելով դրան փոխարինող այլ պայման (պայմաններ):
   Այս դեպքում, Հայաստանի Հանրապետության կառավարությունը, հաշվի առնելով գնման գործընթացի առանձնահատկությունը, կարող է որոշում կայացնել, թույլատրելու պատվիրատուին կազմակերպելու գնման գործընթացը՝ առանց սույն կարգով սահմանված պայմաններից մեկի կամ մի քանիսի պահպանման, անհրաժեշտության դեպքում, կիրառելով դրան փոխարինող այլ պայման (պայմաններ):
   Սույն կետը չի վերաբերում ինչպես սույն կարգի 32-րդ կետի 1-ին ենթակետի «թ» պարբերությամբ և 43-րդ կետով նախատեսված, այնպես էլ այն դեպքերին, երբ պայմանը (պայմանները) սահմանված է օրենքով կամ բխում է օրենքի պահանջից:
   Ընդ որում, սույն կետով նախատեսված պայմանը կարող է կիրառվել, եթե հրապարակված կամ մասնակցին տրամադրված չէ հրավեր, բացառությամբ գնումն օրենքի 23-րդ հոդվածի 1-ին մասի 1-ին կետի հիման վրա կազմակերպվելու դեպքի:
    Անհրաժեշտ է նկատի ունենալ, որ գնումը «Գնումների մասին» օրենքի 23-րդ հոդվածին 1-ին մասի 1-ին կետի համաձայն գնումը մեկ անձից կատարելու դեպքում չի կարող կիրառվել Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետով հաստատված՝ գնումների գործընթացի կազմակերպման կարգի 3-րդ կետով նախատեսված պայմանը:
    Վերոգրյալից հետևում է, որ Նախագծի ընդունման համար իրավական հիմք հանդիսացող լիազորող նորմերով նման իրավասություն սահմանված չէ, ուստի Նախագծով նախատեսվող կարգավորումները խնդրահարույց են: Բացի այդ, Նախագծին կից ներկայացված հիմնավորումը լիարժեք հնարավորություն չի տալիս գնահատել նշված գնման գործընթացի առանձնահատկությունը, ինչպես նաև ծառայություններ ձեռք բերելը մեկ անձից գնման ձևով կատարելու նպատակահարմարություն:
Սույն դիտարկումը բխում է «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջի ապահովման անհրաժեշտությունից, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: 
    Բացի այդ, հարկ է նկատի ունենալ, որ Նախագծի 2-րդ կետով նախատեսվող կարգավորումն արտացոլված չէ Նախագծի վերնագրում, ուստի անհրաժեշտ է վերոնշյալ դրույթին համապատասխան լրացում կատարել՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
	ՀՀ Տավուշի մարզի Իջևան համայնքի Կիրանց բնակավայրի կենտրոնական մասի վերակառուցման և նոր կառուցվող թաղամասի գոտևորման/մաստեր պլանի էսքիզային առաջարկներով նախագծի ծառայությունները մեկ անձից «Թի Էֆ Արքիթեքթս» սահմանափակ պատասխանատվությամբ ընկերությունից ձեռք բերելու համար հիմք ենք ընդունել ՀՀ Ազգային ժողովի պատգամավոր Գեղամ Նազարյանի 2024 թվականի դեկտեմբերի 25-ի N 099/5678-2024 գրությամբ ներկայացված  առաջարկությունը՝ ՀՀ Տավուշի մարզի Կիրանց բնակավայրի կենտրոնական մասի վերակառուցման և նոր կառուցվող թաղամասի էսքիզային մաստեր պլանը,  հետագայում մանրամասը գլխավոր հատակագիծը և գոտևորման նախագիծը դիտարկել TF A8chitects LLC  («Թի Էֆ Արքիթեքթս» ՍՊԸ) կազմակերպության հետ փաստաթղթերի մշակման աշխատանքների ձեռքբերման պայմանագիր կնքելու հնարավորությունը և ՀՀ Տավուշի մարզի Իջևան համայնքի ղեկավարը 2025 թվականի հունվարի 31-ի N Ե-0205 գրությամբ ներկայացված առաջարկությունը՝  նշելով, որ «Թի Էֆ Արքիթեքթս» սահմանափակ պատասխանատվությամբ ընկերությունն իր պատրաստակամությունն է հայտնել մշակել՝ ՀՀ Տավուշի մարզի Կիրանց բնակավայրի կենտրոնական մասի վերակառուցման և նոր կառուցվող թաղամասի էսքիզային մաստեր պլանը, հետագայում մանրամասն գլխավոր հատակագիծը և գոտևորման նախագիծը, ինչպես նաև խնդրել է Կոմիտեի աջակցությունը վերը նշված փաստաթղթի նախագծի ձեռքբերման ապահովումն իրականացնել «Թի Էֆ Արքիթեքթս» սահմանափակ պատասխանատվությամբ ընկերությունից: 




	2. Նախագծի վերնագրում «Հայաստանի Հանրապետության 2025 թվականի պետական բյուջեի մասին» բառերից հետո անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասը, որի համաձայն՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը:
	ընդունվել է , կատարվել է համապատասխան լրամշակում

	3.Նախագծին կից ներկայացված հավելված 2-ով նախատեսվում է «Հայաստանի Հանրապետության 2025 թվականի պետական բյուջեի մասին» օրենքի N 1 հավելվածի N 3 աղյուսակում կատարել փոփոխություն և լրացում, ուստի Նախագծի վերնագրում և 1-ին կետում «վերաբաշխում» բառից հետո անհրաժեշտ է լրացնել «, փոփոխություն և լրացում» կետադրական նշանը և բառերը՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջը:
	ընդունվել է , կատարվել է համապատասխան լրամշակում

	4. Նկատի ունենալով, որ «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշումն ընդունվել է 2024 թվականի դեկտեմբերի 27-ին, ուստի Նախագծի 1-ին կետում նշված որոշման ընդունման տարին անհրաժեշտ է վերանայել և «2025» թիվը փոխարինել «2024» թվով:
	ընդունվել է , կատարվել է համապատասխան լրամշակում

	Ի կատարումն Հայաստանի Հանրապետության փոխվարչապետի՝ 2025 թվականի մարտի 5-ի թիվ /02.11/7082-2025 հանձնարարականի՝ կից ներկայացվում է «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություն և լրացում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություն և լրացում կատարելու և Հայաստանի Հանրապետության քաղաքաշինության կոմիտեին գումար հատկացնելու մասին» Հայաստանի Հանրապետության կառավարության որոշման լրամշակված նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություն և լրացում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություն և լրացում կատարելու և Հայաստանի Հանրապետության քաղաքաշինության կոմիտեին գումար հատկացնելու մասին» Հայաստանի Հանրապետության կառավարության որոշման լրամշակված նախագծի վերաբերյալ
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություն և լրացում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություն և լրացում կատարելու և Հայաստանի Հանրապետության քաղաքաշինության կոմիտեին գումար հատկացնելու մասին» Հայաստանի Հանրապետության կառավարության որոշման լրամշակված նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի 2-րդ կետով նախատեսվում է թույլատրել Հայաստանի Հանրապետության քաղաքաշինության կոմիտեին ՀՀ Տավուշի մարզի Կիրանց համայնքում բնակավայրի կենտրոնական մասի վերակառուցման և նոր կառուցվող թաղամասի գոտևորման/մաստեր պլանի էսքիզային առաջարկներով նախագծի ծառայություններ ձեռք բերել մեկ անձից գնման ձևով՝  «Թի Էֆ Արքիթեքթս» ՍՊԸ-ից։
Այս առումով հարկ ենք համարում նշել, որ անհրաժեշտ է վերանայել Նախագծի ընդունման համար իրավական հիմք հանդիսացող լիազորող նորմը, բացի այդ, «Գնումների մասին» օրենքի 23-րդ հոդվածին 1-ին մասում թվարկված են մեկ անձից գնում կատարելու պայմանները, մինչդեռ, Նախագծի բովանդակությունից և հիմնավորումից պարզ չէ, թե մեկ անձից գնում կատարելու համար «Գնումների մասին» օրենքի 23-րդ հոդվածի որ պայմանն է հիմք հանդիսանալու:Նախագծին կից ներկայացված հիմնավորումը լիարժեք հնարավորություն չի տալիս գնահատել նշված գնման գործընթացի առաձնահատկությունը, ինչպես նաև ծառայություններ ձեռք բերելը մեկ անձից գնման ձևով կատարելու նպատակահարմարությունը:
Միաժամանակ, հաշվի առնելով այն հանգամանքը, որ գնումների գործընթացի պետական կարգավորման և համակարգման ոլորտներում Կառավարության քաղաքականությունը մշակում և իրականացնում է Ֆինանսների նախարարությունը, ուստի Նախագծի վերաբերյալ վերը նշված դիտարկումների համատեքստում կարևորում ենք նաև Ֆինանսների նախարարության դիրքորոշումը և առաջարկում հարցը քննարկել Ֆինանսների նախարարության հետ:
2. Նախագծի 2-րդ կետով նախատեսվող կարգավորումն արտացոլված չէ Նախագծի վերնագրում, ուստի անհրաժեշտ է վերոնշյալ դրույթին համապատասխան լրացում կատարել՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջը, որի համաձայն ՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
ՀՀ ԱՆ Իրավական ակտերի փորձաքննության գործակալություն
	10-03-2025
/27.0.01/10497-2025

ընդունվել է, կատարվել է համապատասխան լրամշակում


	 2. ՀՀ տարածքային կառավարման և ենթակառուցվածքների նախարարություն
	10-02-2025

	
	ԴԽ/23.1/4350-2025

	ՀՀ կառավարության «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություն և լրացումներ կատարելու մասին» որոշման նախագծի վերաբերյալ առաջարկում ենք հետևյալը․
· Վերանայել նախահաշվի «Ընդհանուր տեքստային բացատրագիր» և «Ընդհանուր գրաֆիկական հավելված (էսքիզային)» տողերի ֆինանսական ցուցանիշիների գումարային անճշտությունը։
	ընդունվել է , կատարվել է համապատասխան լրամշակում

	· N 1, 5, 6 հավելվածների ձևաչափերը համապատասխանեցնել «ՀՀ 2025 թվականի պետական բյուջեի մասին» օրենքի և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման ձևաչափերին։
	ընդունվել է , կատարվել է համապատասխան լրամշակում

	· N 2 հավելվածում  լրացնել 1139 «ՀՀ կառավարության պահուստային ֆոնդ» ծրագրի 11001 «ՀՀ կառավարության պահուստային ֆոնդ» միջոցառումը։
	ընդունվել է , կատարվել է համապատասխան լրամշակում

	· N 3 հավելվածում 1139 «ՀՀ կառավարության պահուստային ֆոնդ» ծրագրի 11001 «ՀՀ կառավարության պահուստային ֆոնդ» միջոցառման «Պահուստային միջոցներ» տեսագիտական դասակարգման հոդվածը փոխարինել  «Շենքերի և շինությունների կապիտալ վերանորոգում» հոդվածով։
	ընդունվել է , կատարվել է համապատասխան լրամշակում

	· N 5 և N 6 աղյուսակներում արդյունքային ցուցանիշներին վերաբերող տողում ներկայացնել միայն տարվա ցուցանիշը։
	ընդունվել է , կատարվել է համապատասխան լրամշակում

	· ՀՀ կառավարության որոշման նախագծի վերնագիրը համապատասխանեցնել՝ հավելվածների վերնագրին և նախագծի առաջին կետին։
	ընդունվել է , կատարվել է համապատասխան լրամշակում

	· Վերնագրում ավելացնել  նաև «ՀՀ Քաղաքաշինության կոմիտեին գումար հատկացնելու մասին» արտահայտությունը։
	, կատարվել է համապատասխան լրամշակում

	ՀՀ կառավարության «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություն և լրացում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություն ու լրացում կատարելու և Հայաստանի Հանրապետության քաղաքաշինության կոմիտեին գումար հատկացնելու մասին» որոշման նախագծի վերաբերյալ առաջարկություններ և առարկություններ չունենք։ 

	Ի կատարումն ՀՀ փոխվարչապետի 05.02.2025թ. N 02.1/02.11/3740-2025 հանձնարարականի, ուսումնասիրելով ՀՀ քաղաքաշինության կոմիտեի կողմից մշակված ՀՀ կառավարության որոշման նախագիծը, որով առաջարկվում է ՀՀ 2025թ-ի պետական բյուջեով նախատեսված ՀՀ կառավարության պահուստային ֆոնդից ինն ամսում վերաբաշխել 23.5 մլն դրամ ՀՀ քաղաքաշինության պատվիրատվությամբ իրականացվող «1103» ծրագրի «21001» միջոցառմանը, ՀՀ Տավուշի մարզի Կիրանց համայնքում բնակավայրի կենտրոնական մասի վերակառուցման և նոր կառուցվող թաղամասի մանրամասն գոտևորման/մաստեր պլանի էսքիզային առաջարկներով նախագծի մշակման աշխատանքների համար (նպատակ ունենալով հետագայում մշակել գլխավոր հատակագիծը և գոտևորման նախագիծը), հայտնում ենք հետևյալը.
1. Նախագծի փաթեթում առկա Կիրանց համայնքում բնակավայրի կենտրոնական մասի վերակառուցման և նոր կառուցվող թաղամասի մանրամասն գոտևորման/մաստեր պլանի էսքիզային նախագծի 23.5 մլն դրամ ֆինանսական գնահատականի նախահաշվում ներկայացված են միայն աշխատանքների ֆինանսական գնահատականները, որոնք չեն կարող դիտարկվել որպես հաշվարկային հիմնավորում: Հետևաբար առաջարկում ենք նախահաշվում արտացոլել աշխատանքների ֆինանսական գնահատականների (օրինակ՝ «1.1 Իրագործելիության և արդյունավետության գնահատում/պլանավորման անհրաժեշտություն» աշխատանքի 3.0 մլն դրամ կամ «2.1 Տեղանքի գլխավոր հատակագիծ՝ (էսքիզային մաստեր պլան) առկա կադաստրային և տեղագրական հանույթների հենքի վրա» աշխատանքի 5.5 մլն դրամ) հաշվարկային հիմնավորումները (գնորոշման աղբյուրները):
	ՀՀ Տավուշի մարզի Կիրանց համայնքում բնակավայրի կենտրոնական մասի վերակառուցման և նոր կառուցվող թաղամասի մանրամասն գոտևորման/մաստեր պլանի էսքիզային առաջարկներով նախագծի մշակման աշխատանքների նախահաշիվը տրամադրել է «Թի Էֆ Արքիթեքթս» ՍՊԸ կազմակերպությունը:

	Նախագծի 2-րդ կետում և կից փաստաթղթերում անհրաժեշտ է «Կիրանց համայնքում» բառերը փոխարինել «Իջևան համայնքի Կիրանց բնակավայրի» բառերով, նկատի ունենալով այն, որ «Հայստանի Հանրապետության վարչատարածքային բաժանման մասին» ՀՀ օրենքի համաձայն Կիրանցը հանդիսանում է Իջևան համայնքի բնակավայր: 
	ընդունվել է, կատարվել է համապատասխան լրամշակում

	Նախագծի 2-րդ կետով նախատեսվում է թույլատրել ՀՀ քաղաքաշինության կոմիտեին Կիրանց համայնքում բնակավայրի կենտրոնական մասի վերակառուցման և նոր կառուցվող թաղամասի գոտևորման/մաստեր պլանի նախագծային ծառայությունները ձեռք բերել մեկ անձից գնման ձևով՝ «Թի Էֆ Արքիթեքթս» ՍՊԸ-ից։ Նախագծին կից ներկայացված փաստաթղթի (ՀՀ ԱԺ պատգամավոր Գեղամ Նազարյանի 25.12.24թ. գրություն) համաձայն՝ որպես մեկ անձից գնման ձևի կիրառման հիմնավորում նշվում է հիշյալ կազմակերպության կողմից պատրաստակամություն հայտնելու հանգամանքը:
Այս կապակցությամբ առաջարկում ենք Նախագծի ընդունումը հիմնավորող փաստաթղթում բացահայտել ինչպես մեկ անձից գնման ձևի կիրառման հիմքը, այնպես էլ դրա կիրառման հիմնավորումները, քանի որ վերոնշյալ փաստաթղթի համաձայն հնարավոր չէ եզրակացություն կազմել նշված գնման ձևի կիրառման մասին՝ գնումը նախատեսվում է կատարել հրատապության հիմքով, թե հատուկ կամ բացառիկ իրավունքի առկայությամբ պայմանավորված:
Եթե վերոնշյալ ծառայությունները ձեռք են բերվում հրատապության հիմքով, ապա առաջարկում ենք խմբագրել Նախագիծը և որպես ավելորդ դրույթ հանել Նախագծի 2-րդ կետը, նկատի ունենալով, որ ՀՀ կառավարության 04.05.2017թ. N 526-Ն որոշմամբ հաստատված կարգի 21-րդ կետի 1-ին ենթակետի դ պարբերության համաձայն այդ հիմքով մեկ անձից գնումների կատարման վերաբերյալ որոշումը կայացնում է պատվիրատուի ղեկավարը՝ առանց ՀՀ կառավարության կողմից նման համաձայնություն ստանալու հանգամանքի, ներառյալ ընթացակարգն էլեկտրոնային համակարգի միջոցով կազմակերպելու կամ գնման առարկան կոնկրետ մասնակցից ձեռք բերելու որոշումը:
	ՀՀ Տավուշի մարզի Իջևան համայնքի Կիրանց բնակավայրի կենտրոնական մասի վերակառուցման և նոր կառուցվող թաղամասի գոտևորման/մաստեր պլանի էսքիզային առաջարկներով նախագծի ծառայությունները մեկ անձից «Թի Էֆ Արքիթեքթս» սահմանափակ պատասխանատվությամբ ընկերությունից ձեռք բերելու համար հիմք ենք ընդունել ՀՀ Ազգային ժողովի պատգամավոր Գեղամ Նազարյանի 2024 թվականի դեկտեմբերի 25-ի N 099/5678-2024 գրությամբ ներկայացված  առաջարկությունը՝ ՀՀ Տավուշի մարզի Կիրանց բնակավայրի կենտրոնական մասի վերակառուցման և նոր կառուցվող թաղամասի էսքիզային մաստեր պլանը,  հետագայում մանրամասը գլխավոր հատակագիծը և գոտևորման նախագիծը դիտարկել TF A8chitects LLC  («Թի Էֆ Արքիթեքթս» ՍՊԸ) կազմակերպության հետ փաստաթղթերի մշակման աշխատանքների ձեռքբերման պայմանագիր կնքելու հնարավորությունը և ՀՀ Տավուշի մարզի Իջևան համայնքի ղեկավարը 2025 թվականի հունվարի 31-ի N Ե-0205 գրությամբ ներկայացված առաջարկությունը՝  նշելով, որ «Թի Էֆ Արքիթեքթս» սահմանափակ պատասխանատվությամբ ընկերությունն իր պատրաստակամությունն է հայտնել մշակել՝ ՀՀ Տավուշի մարզի Կիրանց բնակավայրի կենտրոնական մասի վերակառուցման և նոր կառուցվող թաղամասի էսքիզային մաստեր պլանը, հետագայում մանրամասն գլխավոր հատակագիծը և գոտևորման նախագիծը, ինչպես նաև խնդրել է Կոմիտեի աջակցությունը վերը նշված փաստաթղթի նախագծի ձեռքբերման ապահովումն իրականացնել «Թի Էֆ Արքիթեքթս» սահմանափակ պատասխանատվությամբ ընկերությունից: 

	Նախագծի խմբագրական բնույթի վրիպակների վերաբերյալ առաջարկում ենք հետևյալը.
ա/  N N 1, 5 և 6 հավելվածները համապատասխանեցնել «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակի և ՀՀ կառավարության 27.12.2024թ-ի N 2060-Ն որոշման N 5 հավելվածի N N 1, 9 և 9.1 աղյուսակների ձևաչափերին,
բ/  N 2 հավելվածում ՀՀ կառավարության պահուստային ֆոնդից նվազեցումն արտացոլել բյուջետային ծախսերի տնտեսագիտական դասակարգման «Շենքերի և շինությունների կապիտալ վերանորոգում» հոդվածից և ըստ այդմ խմբագրել N 3 հավելվածը:
	ընդունվել է, կատարվել է համապատասխան լրամշակում

	Ի կատարումն ՀՀ փոխվարչապետի 04.03.2025թ. N /02.11/7082-2025 հանձնարարականի, ուսումնասիրելով ՀՀ քաղաքաշինության կոմիտեի (այսուհետ՝ Կոմիտե) կողմից մշակված ՀՀ կառավարության որոշման նախագիծը, որով առաջարկվում է ՀՀ 2025թ-ի պետական բյուջեով նախատեսված ՀՀ կառավարության պահուստային ֆոնդից ինն ամսում վերաբաշխել 23.5 մլն դրամ ՀՀ քաղաքաշինության պատվիրատվությամբ իրականացվող «1103» ծրագրի «21001» միջոցառմանը, ՀՀ Տավուշի մարզի Կիրանց համայնքում բնակավայրի կենտրոնական մասի վերակառուցման և նոր կառուցվող թաղամասի մանրամասն գոտևորման/մաստեր պլանի էսքիզային առաջարկներով նախագծի մշակման 1-ին փուլի աշխատանքների համար (նպատակ ունենալով հետագայում մշակել գլխավոր հատակագիծը և գոտևորման նախագիծը), հայտնում ենք հետևյալը.
1. Նախագծի փաթեթում առկա Կիրանց համայնքում բնակավայրի կենտրոնական մասի վերակառուցման և նոր կառուցվող թաղամասի մանրամասն գոտևորման/մաստեր պլանի էսքիզային նախագծի 23.5 մլն դրամ ֆինանսական գնահատականի նախահաշվում ներկայացված են միայն աշխատանքների ֆինանսական գնահատականները, որոնք չեն կարող դիտարկվել որպես հաշվարկային հիմնավորում: Հետևաբար, ինչպես Նախագծի քննարկման փուլում, այպես էլ այժմ, առաջարկում ենք նախահաշվում արտացոլել աշխատանքների ֆինանսական գնահատականների (օրինակ՝ «1.1 Բնակավայրի զարգացման ռազմավարական խնդիրներն ու նպատակները/զարգացման տեսլականը» աշխատանքի 2.5 մլն դրամ կամ «2.1 Տեղանքի գլխավոր հատակագիծ՝ (էսքիզային մաստեր պլան) առկա կադաստրային և տեղագրական հանույթների հենքի վրա» աշխատանքի 5.5 մլն դրամ) հաշվարկային հիմնավորումները (հաշվարկներով հիմնավորված գնորոշման աղբյուրները):
Վերը նշված դիրքորոշման վերաբերյալ Ամփոփաթերթում միայն նշվում է, որ աշխատանքների նախահաշիվը տրամադրել է «Թի Էֆ Արքիթեքթս» ՍՊԸ կազմակերպությունը:
Հետևաբար, կրկին անգամ կարևորում ենք ֆինանսական գնահատականի հաշվարկային հիմնավորումների առկայությունը («Թի Էֆ Արքիթեքթս» ՍՊԸ կազմակերպության կողմից աշխատանքների ֆինանսական գնահատականի հիմքում դրված հաշվարկները)։ 
1. Նախագծի 2-րդ կետով առաջարկվում է թույլատրել Կոմիտեին՝ Տավուշի մարզի Կիրանց համայնքում բնակավայրի կենտրոնական մասի վերակառուցման և նոր կառուցվող թաղամասի գոտևորման/մաստեր պլանի նախագծային ծառայությունները ձեռք բերել մեկ անձից գնման ձևով՝ «Թի Էֆ Արքիթեքթս» ՍՊԸ-ից։ 
Նախագծի ընդունումը հիմնավորող փաստաթղթի համաձայն աշխատանքների ձեռքբերումը նշված կազմակերպությունից իրականացնելու անհրաժեշտությունը պայմանավորված է ԱԺ պատգամավոր Գեղամ Նազարյանի առաջարկությամբ (պատգամավորը խնդրում է դիտարկել կազմակերպության հետ փաստաթղթերի մշակման աշխատանքների ձեռքբերման պայմանագիր կնքելու հնարավորությունը) և կազմակերպության պատրաստակամությամբ:
Մեկ անձից գնումների կատարման հետ կապված հարաբերությունները սահմանված են «Գնումների մասին» օրենքի 23-րդ հոդվածով, համաձայն որի գնումը կարող է կատարվել մեկ անձից, եթե`
1)  գնման ենթակա ապրանքը, աշխատանքը կամ ծառայությունը հնարավոր է ձեռք բերել միայն մեկ անձից, որը պայմանավորված է նրա հեղինակային և հարակից իրավունքներով, հատուկ կամ բացառիկ իրավունքի առկայությամբ,
2)  արտակարգ կամ չնախատեսված այլ իրավիճակի առաջացման հետևանքով ծագել է գնման անհետաձգելի պահանջ և, արտակարգ կամ չնախատեսված այլ իրավիճակից ելնելով, գնման այլ ձևերի կիրառումը ժամկետի առումով անհնար է, պայմանով, որ նման պահանջը հնարավոր չէր օբյեկտիվորեն կանխատեսել,
3) պատվիրատուն, որևէ անձից կատարելով ապրանքների գնում, որոշում է սկզբնական պայմանագրում չներառված, սակայն օբյեկտիվորեն չնախատեսված հանգամանքներից ելնելով՝ սկզբնական պայմանագրի կատարման համար անհրաժեշտ դարձած ապրանքների լրացուցիչ գնում կատարել նույն անձից, պայմանով, որ`
ա. լրացուցիչ ապրանքների պայմանագիրը հնարավոր չէ տեխնիկապես կամ տնտեսապես առանձնացնել սկզբնական պայմանագրից` առանց պատվիրատուի համար նշանակալի դժվարություն ստեղծելու, և
բ.  դրա գինը չգերազանցի սկզբնական պայմանագրի ընդհանուր գնի 10 տոկոսը: Ընդ որում, միևնույն անձից սույն կետի կիրառմամբ լրացուցիչ գնում կարող է կատարվել մեկ անգամ, իսկ լրացուցիչ ապրանքների գինը չի կարող սահմանվել ավելի, քան նախատեսված է պայմանագրով.
4) գնման գինը չի գերազանցում գնումների բազային միավորը.
5) գնումն իրականացվում է Հայաստանի Հանրապետության տարածքից դուրս:
Նախագծի ընդունումը հիմնավորող փաստաթղթում բացահայտված չէ, թե նշված նորմի որ կետով նախատեսված հիմքով է առաջարկվում մեկ անձից գնում կատարելու համար ստանալ ՀՀ կառավարության թույլտվությունը:
Ենթադրվում է, որ գնումը պետք է կատարվի 1-ին կամ 2-րդ կետով նախատեսված հիմքով, քանզի 3-ից 5-րդ կետերով նախատեսված պայմանները կիրառելի չեն:
Այս կապակցությամբ առաջարկում ենք Նախագծի ընդունումը հիմնավորող փաստաթղթում որոշակիացնել ինչպես մեկ անձից գնումների կատարման իրավական հիմքը, այնպես էլ դրա կիրառման հիմնավորումը: Ընդ որում, եթե գնումն իրականացվելու է նշված նորմի 2-րդ կետի հիման վրա, ապա անհրաժեշտ է գնումների պլանում «ՄԱ» բառը փոխարինել «ՀՄԱ» բառով:
	11-03-2025
01/9-1/5397-2025

ընդունվել է, կատարվել է համապատասխան լրամշակում







	4. ՀՀ էկոնոմիկայի նախարարություն
	11-02-2025

	
	01/2476-2025

	Ի կատարումն 2025 թվականի փետրվարի 5-ի N /02.11/3740-2025 հանձնարարականի՝ «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություն և լրացումներ կատարելու մասին» Կառավարության որոշման նախագծի վերաբերյալ առաջարկություններ առկա չեն:
	ընդունվել է ի գիտություն



